
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

মৃত্যু।
৫৩




"অনাথিনী জননীর করিব উদ্ধার,

পুল্র হয়ে কার্য্য আমি করিব মাতার,

দেখিবে সকল লোক বঙ্গের গৌরব,

ফুটিবে বঙ্গের ফুল ছুটিবে সৌরভ।”

অকস্মাৎ ভাবে যুবা "হায় একজনে

পারে নাকি করিবারে বঙ্গের উদ্ধার?”

বিষাদে ভাঙ্গিল সাধ জীবনে অসাধ;

দ্বাররুদ্ধ গৃহমধ্যে লম্বমান দেহ,

গলদেশে কাল পাশ বিস্কারিত চক্ষুঃ

কপালে উঠিয়া আছে, জিহ্বা বহির্গত।

কোথা কমনীয় যুবা কোথা দেখ এই

আত্মহার ভয়াত্মক উৎকট বিকট

লম্বমান দেহদণ্ড! কোথায় এখন

বঙ্গের উদ্ধার আর মাতৃমুখোজ্জল।

হায়রে অভাগী তুই দুর্দ্দশা দেখিয়া

পলাইল কোল ছাড়ি তোর যাদুধন!

নীরবেতে বঙ্গমাতা কাঁদিতে লাগিল;

বিরলে সরল গালে অশ্রুধারা দিল;

